
Gender stereotiplar va ularning jamiyatdagi o‘rni. 
 

Jizzax Davlat Pedagogika Universiteti 

Umumiy psixologiya kafedrasi o’qituvchisi D.M.Obidova. 

 

Annotatsiya: Ushbu maqolada gender stereotiplarning turlari,ijobiy va salbiy 

steriotiplar ularning tarqalishi va jamiyatdagi o‘rni,gender steriotiplarning oqibatlari 

ya’ni ruhiy salomatlik,ijtimoiy muammolar, professional cheklovlarga olib 

kelishini,turli jabhalarga ta’sirini ko‘rib chiqamiz. 

Kalit so’zlar: ijobiy steriotip,salbiy steriotip, gender steriotip, 

depressiya,diskriminatsiya,jinsiy identifikatsiya. 

Har bir jamiyat jadal tarzda rivojlanishi jahon mamlakatlari qatorida tik turishi 

uchun ruhan, aqlan va jismonan sog’lom insonlardan tuzilgan o’z xalqiga ega 

bo’lishi zarurdir.Jamiyatning har tomonlama salomatligini ta’minlash uchun esa 

zarur shart sharoitlar yaratilishi,munosib qaror va farmoyishlar ishlab chiqilishi 

zarurdir.Bu borada yurtimizda talaygina islohotlar amalga oshiriloqda.Bunga misol 

qilib tibbiy xizmat,ta’limga bo’lgan e’tibor hamda ruhiyatimiz shifokori bo’lgan 

psixologlarga e’tiborni aytishimiz mumkin.Ijtimoiy himoya markazlarining tashkil 

qilinishi va ushbu markazda psixologlar faoliyatiga kuchli urg’u 

berilganligi,mahallalardagi psixologlarning ishi yanayam jadallashganligi 

fikrimizning yaqqol dalilidir. 

Gender steriotiplar inson hayotida juda katta ahamiyatga ega ekanligi hech kimga 

sir emas. Gender stereotiplar - jamiyatda shakllangan, erkaklar va ayollarga nisbatan 

qabul qilingan an'naviy qarashlar bo'lib, bu qarashlar ijtimoiy, iqtisodiy va madaniy 

hayotning turli sohalarida o’z ta'sirini ko'rsatadi. Ushbu stereotiplarni, insonlarning 

kasbidan tortib, oiladagi roliga qadar turli sohalarda topish mumkin. Ular shaxslar 

va guruhlar haqidagi qarashlarni shakllantiradi, xatti-harakatlarni belgilaydi va 

ijtimoiy munosabatlarga ta’sir qiladi.  

                  Gender Stereotiplar Turlari 

Ijobiy steriotiplar Ayollar mehribon,nozik hilqat egasi 

Erkaklar kuchli,jasur,mard,qalqon. 

Salbiy sterioptiplar Ayollar zaif,rahbarlik ayollar uchun 

emas,ayollar yig’loqi,ayollarga ishonib 

bo’lmaydi, 

Erkaklar hissiz,ular yig’lamasligi 

kerak. 

Ijobiy stereotiplar shaxslarning yaxshi sifatlarini ko’zda tutadi, lekin ular ham 

cheklovlar kiritishi mumkin. Salbiy stereotiplar esa kamsituvchi xulq-atvor va 

tushunchalarni kuchaytiradi. 

 

       Gender Stereotiplarning Tarqalishida Omillar 

Ommaviy axborot vositalari Filmlar,teleko’rsatuvlar. 

Reklama,ko’ngil ochar dasturlar. 

Ijtimoiy tarmoqlar(telegram,you 

tube,instagram) 

Talim tizimi Oila instituti, 

Maktab,maktabgacha ta’lim muassasasi. 

Madaniy ananalar Ananaviy ro’llar 

Qadimiy tushunchalar 

 

Ommaviy axborot vositalari gender stereotiplarni kuchaytirishda muhim rol 

o‘ynaydi.Ko’p holatlarda katta yoshlilar (nafaqadagi insonlar) asosiy vaqtini oynai 

jahon oldida o’tqazadilar va o’zlari bilmagan holda qanchadan-qancha steritipik 

fikrlarni miyalarida yanayam mustahkamlaydilar.Yoshlarga esa asosiy ta’lim va 

tarbiyani beruvchi kattalardir,bundan keyingi jarayon esa siz tahmin qilgandek 

zanjir ko’rinishida davom etadi. Oila,katta yosh avlod vakillari va ta'lim tizimlari 

yosh avlodning fikrini shakllantirishda asosiy ahamiyatga ega. 

                 Gender Stereotiplarning Oqibatlari 

Ruhiy salomatlik Depressiya 

Tashvish 

Ijtimoiy muammolar Diskriminatsiya  

Kamsitish 

Professional cheklovlar Kasbiy cheklov 

O’z imkoniyatini yo’qotish 

Gender stereotiplar shaxslar va guruhlar o‘rtasida kamsitishga olib kelishi 

mumkin. Shuningdek erkak va ayollarning hislatlari haqidagi aniq tamg’adagi 

fikrlar, ularni ko’p jihatdan cheklashi mumkin.Bu ruhiy salomatlikni 

yomonlashtirishi, ijtimoiy muammolarni kuchaytirishi va professional 

imkoniyatlarni cheklashi mumkin. 

Gender stereotiplar jamiyatda keng tarqalgan va ularning salbiy ta'sirlari ko‘plab 

insonlarning hayotiga ta'sir qiladi. Ommaviy axborot vositalari, ta'lim va madaniy 

an'analar orqali gender stereotiplarni kamaytirish va ularga qarshi kurashish 

muhimdir. Buning natijasida shaxslarning jinsiy identifikatsiyasi va o‘zini qabul 

qilish jarayonini yaxshilash mumkin.  

